
2. gr. 
Stofnfé sjóðsins er innstæða, er verið hefur á bókum nr. 21—25 í deild hinnar 

ævinlegu erfingjarentu í Söfnunarsjóði Íslands, og er nú samtals að fjárhæð kr. 
15 104.49. Sjóðinn skal ávaxta í aðaldeild Söfnunarsjóðs Íslands. 

ð. gr. 
Tilgangur sjóðsins er að gleðja einstæða sjúklinga í Sjúkrahúsi Húsavíkur með 

jólagjöfum eða á annan svipaðan hátt. Má verja til þessa hálfum árlegum vaxtatekj- 
um sjóðsins, en hinn helming vaxtanna ásamt öðrum tekjum sjóðsins skal leggja við 
höfuðstólinn. 

4. gr. 
Stjórn sjóðsins skipa: sýslumaðurinn í Þingeyjarsýslu, yfirlæknir sjúkrahúss- 

ins á Húsavík og formaður sjúkrahússstjórnar. 

ð. gr. 
Stjórnin skal leita tillagna yfirhjúkrunarkonu sjúkrahússins, áður en úthlutað 

er úr sjóðnum. 

6. gr. 

Reikningar sjóðsins skulu endurskoðaðir með reikningum sjúkrahússins. 

í. gr. 
Leita skal staðfestingar forseta Íslands á skipulagsskrá þessari. 

Reykjavík, 3. febrúar 1970. 

F. h. stofnenda 

Jónas Snorrason. 

SAMÞYKKT 

fyrir Vatnsveitufélag Hvamms og Garðs. 

1. gr. 
Félagið heitir Vatnsveitufélags Hvamms og Garðs. Heimili þess og varnarþing 

er í Hrunamannahreppi. 

2. gr. 
Tilgangur félagsins er að sjá býlum á félagssvæðinu fyrir vatni. 

3. gr. 
Stofnendur félagsins eru ábúendur býlanna: 
Hvammur 1, Hvammur I og Garður, Hrunamannahreppi. 
Hver stofnandi greiðir kr. 10 000.00 sem stofngjald og telst hann ekki fullgildur- 

félagsmaður fyrr en það stofngjald er greitt. Allt vatn í fjós, þvottahús og önnur þau 
hús, er heyra búrekstri jarðarinnar til, telst undir sama stofngjald og íbúðarhús. 

Félagsskylda samkv 1. mgr. þessarar greinar er því skilyrði háð, að ábúanda séu 
látin í té afnot af vatni því, sem félagið hefur til umráða. 

4. gr. 
Ábúendur væntanlegra nýrra býla á félagssvæðinu má taka í félagið með sam- . jR Ð J J o 

þykki lögmæts aðalfundar. 
Nýr félagsmaður greiðir sama stofngjald og eldri félagar og öll gjöld, sem á

félaginu hvíla, til jafns við aðra félagsmenn frá því er hann gekk í félagið. Sjálfur 
skal hann kosta allar framkvæmdir, sem gera verður sérstaklega hans vegna, til þess 
að hann geti notað mannvirki félagsins. 

5. gr. 
Stofnkostnaður að upphaflegri aðalleiðslu vatnsveitunnar greiðist í eftirtöldum 

hlutum fyrir býli á félagssvæðinu: Einn þriðji hluti á hvert býli. Skal hann greiddur 
af stofngjöldum félagsmanna, þar sem þau hrökkva til og styrk, sem veittur kynni 

að verða til vatnsveitunnar. 
Vatnsskatt skal innheimta árlega af hverju býli á félagssvæðinu, sem vatns 

nýtur úr vatnsveitunni. Skal félagsstjórn tiltaka upphæð hans þannig fyrir hvert 
reikningsár, að nægi til greiðslu vaxta og afborgana stofnkostnaðar aðalleiðslu 

vatnsveitunnar og til viðhalds. 
Gjöld skv. 2. mgr. þessarar greinar má taka lögtaki ásamt áföllnum innheimtu- 

kostnaði, ef ekki er staðið í skilum um greiðslu gjalda til félagsins. Eignir félagsins 
standa til fullnægingar skuldbindingum þess. Enginn félagsmaður ber ábyrgð á 
skuldbindingum félagsins umfram gjöld þau, sem honum er gert að greiða til fé- 
lagsins samkvæmt ákvæðum þessarar samþykktar. 

6. gr. 
Félagsstjórn er skylt að boða til félagsfundar, ef þrír félagar eða tveir stjórnar- 

meðlimir krefjast þess, enda greini þeir tilefni kröfunnar. 

7. gr. 
Félagsfundur er lögmætur, ef helmingur félagsmanna sækir hann, enda hafi 

löglega verið til hans boðað. Fundur er löglega boðaður, ef hverjum félagsmanni er 
tilkynnt fundarboðið bréflega eða persónulega með fimm daga fyrirvara. 

Á félagsfundum hafa allir félagsmenn jafnan rétt og ræður afl atkvæða úrslitum. 

8. gr. 
Aðalfundur félagsins skal haldinn eigi síðar en 1. apríl ár hvert. Til hans skal 

boða með viku fyrirvara, bréflega eða persónulega. 
Aðalfundur er lögmætur, ef % félagsmanna sækir hann. Hafi þrisvar sinnum 

verið boðað til aðalfundar vegna ónógrar fundarsóknar, telst þriðji fundurinn lög- 
mætur, hver sem fundarsókn er. 

Á aðalfundi skulu teknar ákvarðanir um starfsemi félagsins á árinu, lagðir 
fram endurskoðaðir reikningar þess og kosnir þrir menn í stjórn félagsins og tveir 
endurskoðendur til eins árs í senn. Liggi önnur mál fyrir aðalfundi en venjuleg aðal- 
fundarstörf, skal þess getið í fundarboði. 

9. gr. 
Stjórn félagsins skiptir sjálf með sér verkum. Störf stjórnar og endurskoðenda 

skulu vera ólaunuð. Formaður kveður stjórnina saman lil fundar og boðar félags- 
fundi og aðalfundi. 

Stjórnarfundir eru því aðeins lögmætir, að allir stjórnarmenn séu mættir. 
Færa skal gerðabók stjórnarfunda og skal ritari stjórnarinnar lesa fundargerð 

í lok hvers fundar og undirrita hana ásamt formanni, þegar hún hefur verið sam- 
þykkt. 

10. gr. 
Stjórn félagsins hefur umsjón með vatnsveitunni, annast reikningshald hennar 

og innheimtu á gjöldum til félagsins. Hún sér um viðhald og viðgerðir á vatns- 
bóli og aðalleiðslu. 

Viðhald heimæða og umbúnað í húsum annast félagsmenn hver hjá sér.

11. gr. 
Samþykkt þessari má ekki breyta nema á aðalfundi, enda hafi breytinganna 

verið getið í fundarboði og séu að minnsta kosti % félagsmanna samþykkir þeim. 

Samþykkt þessi, sem samin er og samþykkt af Vatnsveitufélagi Hvamms og 
Garðs í Hrunamannahreppi, staðfestist hér með samkvæmt vatnalögum nr. 15 20. 
júní 1923, til þess að öðlast gildi þegar í stað, og Þirtist til eftirbreytni öllum þeim, 

sem hlut eiga að máli. 

Félagsmálaráðuneytið, 4. marz 1970. 

Emil Jónsson. 

Hallgrímur Dalberg. 

Nr. 83. 6. marz 1970. 

GJALDSKRÁ 

fyrir Rafveitu Vestmannaeyja. 

I. RAFORKA 

Rafveita Vestmannaeyja selur raforku á þann hátt og við því verði sem hér 

segir: 
A. Lýsing. 

11. Um kwst.mæli á kr. 7.00 hver kwst. 
12. Um kwst.mæli á kr. 2.70 hver kwst. auk fastagjalds af gólffleti, er nemi kr. 34.50 

á ferm. á ári í rúmi því er lýsa á. 
13. Heimilt er að selja fyrirtækjum raforku til lýsingar jafnhliða annarri notkun 

um einn kwst.mæli, og greiðist þá fastagjald af gólffleti þess rúms, er lýsa skal. 
Fastagjaldið nemi 8-földum mismun á kwst. gjaldi samkv. A 11 og kwst.gjaldi 

þess gjaldskrárliðar, sem greitt er eftir. 

B. Almenn heimilisnotkun. 

21. Um kwst.mæli þannig reiknað: 
a. Orkugjald kr. 2.20 hver kwst. 
b. Grunngjald (mælaleiga innifalin): 

Af einfasamælingu kr. 18.50 á mánuði. 
Af þrífasamælingu kr. 37.00 á mánuði. 

c. Herbergisgjald kr. 18.50 á mánuði. 
Til herbergja í íbúð skal telja eldhús og öll herbergi, sem ætluð eru 

sem íveruherbergi. 
Herbergi, sem er minna en 5 ferm. skal reikna sem hálft, en stærra en 

25 ferm., sem tvö. 
Þar sem meðalstærð herbergja í íbúð er minna en 10 ferm., má miða við 

samanlagt flatarmál þeirra, þannig að hverjir 10 ferm. jafngilda einu her- 
bergi og 5 ferm., hálfu herbergi. 

C. Vélanotkun. 

31. Um kwstmæli á kr. 3.80 hver kwst. 
Hafi vélarnar mjög stuttan notkunartíma, má krefjast lágmarksgjalds, er 

nemi andvirði 200 kwst. á ári á hvert kw. í málraun véla.


